
Ana Yesu pisu napa imimi nalogena la memloge piowa
napa naga monar vetan imimi, pisi na pisa pan imimi,
sape “Amiu ve akila re napa sinemiu viowa manene

sanene. Apasine Ntewa rui, ana monar awasine in
mena ga.”




“Sa napa nepisa pa pa rui, neva nekila ruru lelemiu
metava ma puna ne kau Ata, ana metava ma mana
yuma, lele moki sike ea torokin amiu punu ga. Visae ve
ve lelaga re, ve nevisa re van amiu. Neva nekila ruru
lelemiu nene, ana siraunia, nowasupe sina, netom tanon
amiu, noure amiu
avam punu,
asulue ga amio
Inu e lele

yoko

nesike ’\ ,,

Kam erau make lala, in Yoane in na nepe wenla
amiu, napa nevisawal sur make van amiu.




Nesape nevisawal van amiu komin napa ita ke narui
napa tepe kiena ne Yesu, ita ke narui napa tesike
vatanon kiena nasupenena, ita ke narui

napa tesuma topar pae ke
nalogeen viowa na pog

—

A

marera nene, a ita ke
narui napa tesuma
takawean ita ke
temio sitomena
napiayavi.




Pogaga, kiau sunena va sanini, sane nanua sumo,
nesuma nepisawal ke visen kiena ne Ntewa,
nemlologon ma Yesu Kristo pano-o,

le Rom la amla nakoaena
pan inu, amligan inu

,{\ nepim nemiyumae
korena e narin
purvanua nini, kien

) kia Patmos.




Pisa sanene, ana veraga ga, nemloge sane Ninuna ne
Ntewa perelua ninuu, mligan inu ma e peni, ana nekira
pa e pupia lele wa na totanoena tai meke ga e marau,
napa yerkawa tai totano teke ea.

Siraun nanene, nemloge si surmal make ga la mena
amiyau, surmal la napa asike ma e peni, amio la napa
asike e yomarava, pona e porotano
pona e sive, kiela yauena pisa
sanini, pisape, “Nayeluarena,
navatanonena, naurarena, a
namareraena va va yerkawa napa
totano teke e
lele wa, amio
mena narin
sipsip, vano
vano ve

uro re.”




A nepisu pulkumali wa wo nene, Yerusalem viu, molue
kom puna ne Ntewa ma e peni pitomi tano e yomarava.
Nepisu napa apaia ruru po wa, sane sira tai napa

amiyowauia po papisi imin vena akila talopa amio wona.

A e pogos nene nemloge visena wo tai molue ma e peni,
pisawal sanini, sape “Nagane, Ntewa sinenan sape sike
amio yeririna lala na yomarava, sinenan sape kila mana
uma sike pu la. Yoko aim ave kiena yeririna lala, komin

napa yoko naga amio la lue narui, yoko naga imi ve kiela

Ntewa lelaga.”

Siraunia, navisi kilologia purpes nen wii na malena pan
iInu. Nepisu kana wii wo nena, merarava na merarava,

mlau siar e yo wa kiena ne Ntewa napa Narin Sipsip
sike ea.




A nomal napa e pulkumali nene naga mrae amio
Kupario pe tego re e poli, komin narin sipsip naga sane
kana yomerarava nena, naurarena kiena ne Ntewa kila
yo make ga asike ga e yemlagi silaga.

Ana e lepas na sur la napa
pe mekik ruru re nena poli,
yoko tapatete nena tai va
loyuma e nene pogos tai, a
yar ai napa kila yumaena
napa na mawaena pona
na visokanena, yoko
naga mena ga tapatete
va loyuma ea. La napa
navaen loyuma, naga la
ga napa kiela kia, narin
sipsip siri sike loyuma e
kiena Tus na Malena ru.




“Wamarala make ga, yoko naga yumuplania, yoko
marena pona tagena pona yepelalaena pona naloge
viowaena, la nene peraga narui, komin napa pogos
marua nakonua la paro pano
pa kovio rui.”




Sanene, yoko pelaga viowa la kiena ne Yermare na kila
kareen sur make ga, yoko e pulkumali nene naga
peraga narui. Narin sipsip sike e yo wa kiena ne Ntewa
e YO nene, a pulen ga kiena yar lala napa kiela
yumaena, amlot lue ga e
silaga. Asike ga
lavisinia, a asiri
kiena kia sike e
piamenala.




Ana nepisu pupia pegas nen yar la tai, naga yar la
napa amare nanua rui € yomarava, pupia yerkawa lala
a yar kar make ga lala. Ana apim amalivi e napani vena
asumal ase marana ne supe keviu nalipereen yaru.
Nepisu tus lapas pike pa suma ga, ana apa
akus ke sina tapena, naga asape Tus na
Malena, ana naga mena apike.




Ana apisu vevea asape alual ya napa asiriyu sike e tus
nene e lepas kiena ne yar mare la nene, ana la peve
taaga akus kiela nakoaena taveve tus la nene. A a si
napa pe amal re kiena kia sike e Tus na Malena poli,
naga ke narui akoven mena naga vito e

pupia pulukapi.




Ninuna ne Ntewa mloge visena nene, pisawal pa Yesu
sape “Pogaga, okilia oimi!” Sira napa na talopaena
amio, sape “Ee, popon oim narui!” A yar ai napa loge
visena la nene, popon naga mena visawalia,

visave “Ake Yesu, visae oim ga rui!”

Yar napa loge moto karia, avietava vania vena kilia
vam loyuma. Yar napa sinenan imiena, yoko naga kilia
tol mana wii na malena, sa napa kiena nalaena tai napa
pimi ga sa ga nene.




Yesu pisa
sanene komin
Ntewa sinen si
yeririna na yomarava la nini keviu papisi,
ana taman narina nowo nene, napa
naga taaga ga pe kiena, pitomi mare
wo ita, ana yar ai napa lelaga e naga
tapatete kovio, yoko tol malena
WO napa ve uro re
pogos tai.

Rom 3:23
komin yar make ga amlamla piowa, pe ta re poli napa
Kiena malena mesmesu va torokin napa tol malena wo
napa Ntewa sinenania.

Rom 6:23
Wulena napa mlamulena viowa kila yar waria, nane
marena napa ve uro re, ana kieta Supe Yesu Kristo kila
napa towar malena napa ve uro re, napa pe topul re poli,
ana pe nalaena tai napa Ntewa mla korenan ga pimi pan
ita.

Le Yu Lala 9:27
E lepas napa ita yeririna lala, Ntewa kila sape temal e
yomarava nini, ana yoko tokovio ea pisi na temal sina
vena teva e nalipereena,




Episas 2:8,9

Ntewa naga tamalia amiu e ga e kiena lemamiena, vanon |_
napa apiawa e naga. Suri nene naga pe pimi maliviree |—
Kiamiu yumaena wo lapas poli, peraga, Ntewa naga mla |}—
korenan ga pan amiu. Ana nanene naga pe suri re tai —
napa yaru kilia yurnae vanon poli, komin visae ve sanene, |—
pisi na towarwar itan vapisi, tevis vilavenia, tevisave ‘O |—
Inu, in ga netamalia in e kiau yumaena.” '

Rom 10:9,10 -

A ko ai napa olelaga e Yesu Kristo e losinema, ovisave
Ntewa naga kila naga mal si petan marena, a okekaran
napa ovisawal e yo metava ovisave omla Yesu pe kioma
Supe, yoko otol malena. Nanene komin napa visae yar
napa lelaga e losinena visave Yesu naga mal sina petan
marena, a visawal e yo metava visave Yesu naga pe kiena |__
Supe, yoko Ntewa ve la re si nakoaena vania komin kiena |—
mlamulena viowa lala, yoko tamalia naga.




Yoane 3:16,17

Yesu pisa sanene komin Ntewa sinen si yeririna na |
yomarava la nini keviu papisi, ana taman narina nowo _
nene, napa naga taaga ga pe kiena, pitomi mare wo ita,
ana yar ai napa lelaga e naga tapatete kovio, yoko tol —
malena wo napa ve uro re pogos tai. 7Ana vanonyane |—
Ntewa mligan narina nene pitomi tanon yomarava nini? Pe [—
mligan re pitomi vena nalipereen yeririna na yomarava nini [
poli, ana mligan pitomi vena taman kiena malena vena [
tamalia itaena.




1 Yoane 5:11-13
Ana visena la napa monar tesumal marera e silaga, sa
nene, asape: Ntewa mla malena napa ve uro re pogos tai |
pan ita, ana purpes nen malena nene na pe Narina ga.
Yar napa narina ne Ntewa teke e kiena malena, naga tol |}—
pa malena rui, ana napa narina ne Ntewa pe tore e kiena }|—
malena poli, naga pe tol re malena poli wa. Nesiri ke maki —
nini pan amiu napa amlelaga pa e kia kiena ne narinane [—
Ntewa rui, vena iila amiuena ve kiamiu sitomena ve veve [
lua re, vena akilia ruru sane atol pa malena
napa ve uro re.

